
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ՀԱՅԱՍՏԱՆԻ 
ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆ ՋՐԱՅԻՆ ԿՈՄԻՏԵԻՆ ԱՄՐԱՑՆԵԼՈՒ ԵՎ «ՎԵՈԼԻԱ ՋՈՒՐ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ՀԱՆՁՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԹԻՎ 1362-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը` «Որպես նվիրատվություն գույք ընդունելու, Հայաստանի Հանրապետության տարածքային կառավարման և ենթակառուցվածքների նախարարության Ջրային կոմիտեին ամրացնելու և «Վեոլիա Ջուր» փակ բաժնետիրական ընկերությանը վարձակալության հանձնելու և Հայաստանի Հանրապետության կառավարության 2022 թվականի թիվ 1362-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է Երևան քաղաքի Էրեբունի վարչական շրջանի Տիտոգրադյան փողոց 1/2 շենք, 76 հասցեի, պոմպակայանի և պոմպակայանի սարքավորումների (այսուհետ՝ Գույք) հանձնման արդյունքում՝ գույքերի տնօրինման ու հաշվառման անհրաժեշտությամբ:

          Ընթացիկ իրավիճակը և խնդիրները՝ Գույքի հանձնման և դրա հետագա տնօրինման և հաշվառման, ինչպես նաև ջրամատակարարման և ջրահեռացման ծառայությունների մատուցման բարելավման նպատակով անհրաժեշտ է Գույքը  Ջրային կոմիտեին ամրացնելուց հետո, վարձակալությամբ հանձնել «Վեոլիա Ջուր» փակ բաժնետիրական ընկերությանը, քանի որ, խմելու ջրամատակարարման և ջրահեռացման (կեղտաջրերի մաքրման) ծառայությունների մատուցման լիցենզիա ունեցող կազմակերպությանն է իրավունք տրվում օրենքով սահմանված կարգով խմելու ջրի մատակարարման, ջրահեռացման, կեղտաջրերի մաքրման ծառայություններ մատուցել բաժանորդներին, իրականացնել ջրի մանրածախ վաճառք, ինչպես նաև իր սպասարկման տարածքում տիրապետել, շահագործել, պահպանել, բարելավել և ընդլայնել իր ջրային համակարգը։ Գույքի հետ կապված խնդիրների կարգավորման և պատշաճ սպասարկում իրականացնելու նպատակով, անհրաժեշտություն է առաջացել սույն Նախագծի ընդունումը: 
    Հայաստանի Հանրապետության կառավարության 2022 թվականի սեպտեմբերի 1-ի թիվ 1362-Ա Որոշման N 2 հավելվածով Հայաստանի Հանրապետությանը նվիրատվությամբ հանձնված գույքի սեփականատերը հրաժարվում է կնքել նվիրատվության պայմանագիր։ Համաձայն «Նոյ Ինվեստ» ՍՊԸ-ի գրության (կցվում է) վերջինս իր կառուցապատման ծրագիրն իրականացնում է 1․2 հեկտար մակերեսով հողամասի վրա։ Բոլոր մասնաշենքների միավորների սեփականատերերը բաժնային սեփականության իրավունք են ձեռք բերում 1․2 հեկտար հողամասի նկատմամբ։ Յուրաքանչյուր բաժնային սեփականատիրոջ բաժնեմասը հողի նկատմամբ պարզ կլինի բոլոր 6 մասնաշենքերը կառուցելուց և պետական գրանցում ստանալուց հետո։ Ներկայումս հնարավոր չէ հաշվարկել, նախագծային փոփոխությունների, շեղումների պատճառով ավարտված շենքերի նախագծում նշված մակերեսների տարբերությունը։ 6 մասնաշենքերից ավարտված է 2-ը, մյուս 4 մասնաշենքերի մասով դեռ կառուցապատման աշխատանքները իրականացվում են և կավարտվեն 2 տարվա ընթացքում։ Ավարտված 2-րդ և 1-ին մասնաշենքերի գրանցված միավորների սեփականատերերի բաժնեմասը հողի նկատմամբ դեռ ապագա կառուցապատումների արդյունքում կարող է փոփոխության ենթարկվել, որի արդյունքում յուրաքանչյուր սեփականատիրոջ կողմից պետք է տրվի համաձայնություն մյուս 4 մասնաշենքերի գրանցման դեպքում։ Ընկերության պատկանող և նվիրատվության ենթակա` Երևան քաղաքի Մալաթիա-Սեբաստիա վարչական շրջանի Լենինգրադյան փողոց 21/13 շենք, 97 շինությունը գտնվում է տվյալ ընդհանուր բաժնային սեփականություն հանդիսացող 1․2 հեկտար տարածքով հողամասի վրա։ Սեփականության իրավունքի գրանցման վկայականում առկա նշման համաձայն միավորի սեփականատիրոջ բաժինը ընդհանուր բաժնային սեփականություն հանդիսացող գույքում (ներառյալ հողամասը) կազմում է 205/443246։ Այս բաժնեմասը կփոփոխվի մյուս 4 մասնաշենքերի կառուցումից և ավարտական ակտերը գրանցելուց հետո։ Նվիրատվության պայմանագիրը կնքելու դեպքում, պետությունը, որպես նշված միավոր անշարժ գույքի սեփականատեր, հանդիսանալու է բաժնային սեփականության մեջ 205/443246 բաժնեմաս ունեցող սեփականատեր։

Հաշվի առնելով վերը նշվածը՝ ընկերությունը առաջարկում է նվիրատվության պայմանագիրը կնքել ընկերության կողմից կառուցման ենթակա բոլոր 6 մասնաշենքերը շահագործման հանձնելուց և ընդհանուր բաժնային սեփականության վերջնական չափերի գրանցումից հետո։

Տվյալ բնագավառում իրականացվող քաղաքականությունը՝ ջրահեռացման համակարգերի ծառայությունների մատուցման բարելավումն է: 
Կարգավորման նպատակը և բնույթը` Նախագծի ընդունման նպատակը Գույքը վարձակալությամբ «Վեոլիա Ջուր» փակ բաժնետիրական ընկերությանը հանձնելն է:
 Նախագծի մշակման գործընթացում ներգրավված ինստիտուտները և անձիք` Նախագիծը մշակվել է Ջրային կոմիտեի կողմից:
Ակնկալվող արդյունքը` Նշված Նախագծի ընդունումը հնարավորություն կտա Ջրային կոմիտեին և «Վեոլիա Ջուր» փակ բաժնետիրական ընկերությանը կազմակերպելու պետական գույքի համալրումը և հաշվառումը` Հայաստանի Հանրապետության հաշվապահական ստանդարտներին համապատասխան, ինչպես նաև ջրամատակարարման համակարգերի հուսալի և անվտանգ շահագործումն ու Հայաստանի Հանրապետության խմելու ջրի որակի ստանդարտներին համապատասխան ջրի մատակարարման ապահովումը:
Տեղեկատվություն՝ Նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում, ինչպես նաև այլ նորմատիվ ակտեր ընդունել անհրաժեշտ չէ։ 
Նախագիծը չի բխում «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ» փաստաթղթերից։
Ջրային կոմիտե
